
Examination 
The materials of commission forensic medical examinations in cases of medical care in the 

neonatal period, conducted in three regions of the country in 2012-2021, are analyzed. It was found 
that defects in the provision of medical care in inpatient institutions were more often admitted by 
neonatologists, pediatricians, surgeons, outpatient institutions – pediatricians, general practitioners. 
More than half of the defects are associated with the treatment process, mainly with the appointment 
and conduct of various medical procedures. Most of the defects occurred for organizational reasons. 
About 30% of the defects were made for subjective reasons, more often due to the inattention of 
doctors. About 70% of the defects had a significant impact on the health of infants. 

НЕОНАТАЛ ДАВРДА КЎРСАТИЛГАН ТИББИЙ ЁРДАМНИ ЭКСПЕРТ БАҲОЛАШ 
 

АННОТАЦИЯ   
Мамлактанинг уч вилоятида 2012-2021 йилларда неонатал даврда кўрсатилган тиббий 

ёрдам юзасидан ўтказилган комиссион суд-тиббий экспертиза материаллари таҳлил қилинди. 
Тиббий ёрдам нусонлари камчиликлар стационар муассасаларда неонатолог, педиатр, 

хирурглар, амбулатор босқичда педиатр, умумий амалиёт шифокорлари фаолиятида 
аниқланган. Нуқсонларнинг ярмидан ортиғи даволаш жараёни билан боғлиқ бўлиб, асосан 
турли тиббий муолажаларни тайинлаш ва ўтказишда йўл қўйилган. Кўпроқ камчиликлар 
ташкилий сабабларга кўра юзага келган. Камчиликларнинг 30%га яқини субъектив сабаблар, 
кўпроқ беморга нисбатан эътиборсизлик туфайли вужудга келган. Нуқсонларнинг 70%га 
яқини гўдакларнинг соғлиғига салмоқли таъсир кўрсатган. 

Таянч сўзлар: неонатал давр, тиббий ёрдам, комиссион суд-тиббий экспертиза. 

ЭКСПЕРТНАЯ ОЦЕНКА МЕДИЦИНСКОЙ ПОМОЩИ В НЕОНАТАЛЬНОМ 

ПЕРИОДЕ 
 

АННОТАЦИЯ  
   Анализированы материалы комиссионых судебно-медицинских экспертиз в случаях 

оказания медицинской помощи в неонатальном периоде, проведенные в трех областях страны 
в 2012-2021 годах. Установлено, что дефекты оказания медицинской помощи в стационарных 
учреждениях чаще допускались неонаталогами, педиатрами, хирургами, амбулаторных 
учреждениях – педиатрами, врачами общей практики. Более половины дефектов связаны с 
лечебным процессом, в основном с назначением и проведенниием различных медицинских 
процедур. Большинство дефектов возникло по организационным прчинам. Около 30% 
дефектов были допущены по субъективным причинам, чаще из-за невнимательности врачей. 
Около 70% дефектов оказали существенное влияние на состояние здоровья младенцев. 

Ключевые слова: неонатальный период, медицинская помощь, комиссионная 
экспертиза. 

 
Соғлиқни сақлаш тизимининг ислоҳотида болалар соғлиғини сақлаш етакчи 

йўналишларидан бири сифатида эътироф қилинади (1). Ушбу масала тиббиётнинг турли соҳа 
мутахассисларининг диққат-эътиборида (2, 5). Бу борада гўдакларга малакали тиббий ёрдам 
кўрсатиш, уларнинг ўлимини камайтириш муаммоси ўта долзарб аҳамият касб этади. Зеро, 
айни шу давр жисмоний ривожланишнинг юқори суръатлари билан бир қаторда, организм 
турли таъсиротларга сезгир бўлиши туфайли касаланиш ва ўлимнинг баланд кўрсаткичлари 
кузатилади(6,8.). 

Аҳолига кўрсатиладиган тиббий ёрдамни такомиллаштириш комплекс чора-тадбирлар 
ўтказилишини тақозо этади. Тиббий ходимлар ва муассасалар фаолиятида йўл қўйилаётган 
камчликларни атрофлича ўрганиш орқали уларни баратараф қилиш бўйича мақсадли 
йўналтирилган чора-тадбирлар ишлдаб чиқиш тиббий хизматни яхшилашнинг энг оддий, 
қулай усули деб ҳисобланади (3,9,10). Бу ўринда тиббий ходимларнинг фаолиятини баҳодаш 
юзасидан ўтказиладиган комиссион суд-тиббий экспертизалар (КСТЭ) алоҳида аҳамиятга 
молик.(7). Шу пайтгача Ўзбекистонда мазкур ҳолатлар юзасидан ўтказилган КСТЭ 
материаллари лозим даражада ўрганилмаган (4). 

Тадқиқотнинг мақсади – КСТЭ материаллари бўйича неонатал даврда кўрсатилган 
тиббий ёрдамни таҳлил қилиш. 

Тадқиқот материаллари ва усуллари. 2012-2021 йилларда Фарғона водийсининг уч 
вилоятида неонатал даврда гўдакларга тиббий ёрдам кўрсатилиши боғлиқ КСТЭ 
материаллари ўрганилди. Ҳар бир ҳолат бўйича воқеа тафсилотлари, экспертизага тақдим 
этилган тиббий ва бошқа ҳужжатлар бўйича кўрсатилган тиббий ёрдам таҳлил қилинди. 64 

ҳолатда экспертлар комиссияси томонидан тиббий ёрдам нуқсонлари (ТЁН) аниқланган 
бўлиб, улар тадқиқот объекти бўлиб хизмат қилди.Мазкур ҳолатларнинг 42 таси (65,6%) 
гўдакларнинг ўлими билан якунланган. Тиббий ёрдамдаги камчиликлар махсус ишлаб 
чиқилган тасниф бўйича атрофлича таҳлил қилинди. Бунда ТЁНнинг моҳияти ва унга йўл 
қўйган мутахассисдан ташқари, нуқсонларнинг вужудга келиш сабаблари ва уларнинг 
гўдакларнинг соғлиғига, яъни оқибатга таъсир даражасига эътибор қаратилди. Олинган 
натижалар рақамлаштириб, статистик ишлов берилди. 

Тадқиқот натижалари ва уларнинг муҳокамаси.Таҳлил натиажаларига кўра қайд 
этилган 64 ҳолатда жами 88 ТЁНлари аниқланган (айрим ҳолатларда 2 ва ундан ортиқ 
нуқсонлар бўлган). КСТЭ материаллари бўйича неонатал даврда гўдакларга тиббий ёрдам 
кўрсатишда камчиликлар асосан неонатолог, педиатр, умумий амалиёт шифокорлари ва 
хирурглар фаолиятида кузатилган. Жами нуқсонларларнинг 71,6%и ушбу мутахассисларнинг 
ҳиссасига тўғри келган (расм 1.). 

 

 
 

Расм 1. Камчиликларга йўл қўйган мутахассислар 
 

  ТЁНларнинг қарийиб тўртдан уч қисми (73,8%) стационар муассасаларда, асосан туман, 
шаҳар марказий шифохоналари шифокорлари томонидан йўл қўйилган. Стационаргача бўлган 
босқичда (23,8%) камчиликларнинг аксарияти қишлоқ врачлик пунктлари педиатрлари ва 
умумий амалиёт шифокорлари фаолиятида аниқланган. Икки ҳолатда нуқсонлар беморларни 
уйда даволаш билан боғл иқ бўлган (жадвал 1.). 

Жадвал 1. 
Тиббий ёрдам нуқсонлари йўл қўйилган жойлар 

 
муассаса абс % 

қишлоқ врачлик пунктлари  17 19,32 

туман, шахар поликлиникалари 2 2,27 
тез тиббий ёрдам 2 2,27 

туман марказий шифохоналари 47 53,41 

шахар шифохоналари 12 13,64 

вилоят шифохоналари 3 3,41 

клиник шифохоналар 1 1,14 

РШТЁИМ тузилмалари 2 2,27 

бошқалар 2 2,27 

жами 88 100,00 

 
  Амалдаги қоидаларга мувофиқ ТХКҲ битан боғлиқ КСТЭларда экспертлар комиссияси 
авваламбор йўл қўйилган нуқсоннинг моҳиятига аниқлик киритиши лозим. Бунда беморга 
кўрсатилган тиббий ёрдам мазкур ҳолатларда белгиланган меъёрлар – тартиб-қоидалар, 
даволаш-диагностика стандартлари билан таққосланади. Таҳлил натижаларига кўра неонатал 
даврда тиббий ёрдамда аниқланган нуқсонларнинг ярмидан ортиғи даволаш, 30%га яқини 
диагностика жараёнлари билан боғлиқ бўлган. Профилактик  ва бошқа турдаги нуқсонлар 
нисбатан анча кам бўлган (расм 2.). 
 

 
Расм 2. Нуқсонларнинг моҳияти бўйича структураси 

 
Жами 49 даволаш нуқсонларининг 51,0%и тиббий муолажаларни тайинлаш ва 

ўтказишда йўл қўйилган бўлиб, улар асосан зарур клиник-лаборатор текширувларни, зарур 
бўлган клиницист-мутахассисларнинг консультацияларини ўтказмаслик билан боғлиқ 
бўлган.Айрим нуқсонларга бевосита тиббий муолажани ўтказишда йўл қўйилган. Даволаш 
нуқсонларининг 12,2%и хирургик даволаш билан боғлиқ бўлган. 7 ҳолатда (14,3%) бемор кеч 
госпитализация қилинган. 

26 диагностика нуқсонларининг аксарияти асосий касалликни аниқламаслик ёки кеч 
аниқлашда ифодаланган. Ушбу камчиликлар асосан ҳомила ичи асфиксия, инфекция, туғма 
нуқсонлар (кўпроқ юрак нуқлонлари), туғруқ травмаси ва янги туғилган чақалоқларнинг 
гемолитик касаллиги билан боғлиқ бўлган. Бошқа турдаги 12 ТЁНларининг барчаси тиббий 
ҳужжатларни юритишда кузатилган. 

Суд-тергов идоралари учун нуқсонларнинг вужудга келиш сабабларини аниқлаш ўта 
муҳим ҳисобланади ва бу кўриб чиқилаётган ҳуқуқбузарликнинг субъектив томонини асосли 
белгилашга хизмат қилади. КСТЭ материаллари бўйича неонатал даврда йўл қўйилган 
нуқсонларнинг келиб чиқишида ташкилий сабаблар (52,3%) етакчи бўлган (расм 3.). Уларнинг 
ҳаммаси тиббий муассасада диагностика-даволаш жараёнини ташкиллаштиришдаги камчилик 
кўринишида бўлган. Бу асосан мутахассисларнинг консультациясини, клиник-лаборатор 
текширувларни ўз вақтида тайинлаш ҳамда ўтказиш, беморларни муассасанинг бошқа 
бўлимига ёки бошқа тиббий муассасага ўтказиш ҳолатлари билан боғлиқ бўлган. 

29,5

55,7

1,2% 13,6

Диагностик Даволаш Профилактик Бошқа

Расм 3. Нуқсонларнинг вужудга келиш сабаблари (гуруҳлар бўйича) 
   

36 ТЁНлари субъектив сабаблар, яъни бевосита шифокорнинг ўзи билан боғлиқ бўлган. 
Уларнинг 72,2% тиббий ҳодимнинг беморга нисбатан эътиборсизлиги, қолганлари эса етарли 
малакага эга эмаслиги сабабли вужудга келган. Объектив сабаблар туфайли юзага келган 6 
нуқсоннинг 5 таси тиббий ёрдамга кеч мурожаат қилиш билан боғлиқ бўлган. 

Кўрсатилган тиббий ёрдамни ҳуқуқий баҳолашда йўл қўйилган камчиликнинг 
беморнинг соғлиғи, ҳаётига , яъни оқибатга таъсир даражаси аҳамиятли ҳисобланади. Кўп 
ҳолатларда айни шу жиҳатга қараб тиббиёт ҳодимларининг ҳуқуқбузарликлари учун ҳуқуқий 
жавобгарликнинг тури белгиланади. Олинган натижаларга кўра жами ТЁНларнинг учдан икки 
қисмидан ортиғи оқибатга салмоқли таъсир кўрсатиб, ўлимнинг юзага келишига мойиллик 
яратган. Бу ҳолатларда нуқсонлар ўлимнинг билвосита сабаби сифатида қайд этилган. Бир 
кузатувда тиббий ёрдамда йўл қўйилган камчилик бевосита ўлимга олиб келган. Баъзи 
нуқсонлар даволаниш муддатининг чўзилишига олиб келган. Шу билан бирга айрим 
нуқсонлар оқибатга сезиларли таъсир кўрсатмаган ва улар асосан тиббий ҳужжатларни 
юритишдаги камчиликлар бўлган (жадвал 2.). 

Жадвал 2. 
ТЁНларнинг оқибатга таъсир даражаси 

оқибатга таъсири абс % 

даволаш муддатининг чўзилиши 8 9,09 
ногиронликнинг юзага келиши 0 0,00 

алмоқли таъсир қилган ва ўлимнинг юзага 
келишига мойиллик яратган 

59 67,05 

ўлимга бевосита сабаб бўлган 1 1,14 
таъсир кўрсатмаган 20 22,73 

жами 88 100,00 

 
  Шундай қилиб, неонатал даврда гўдакларга кўрсатилган тиббий ёрдам юзасидан 

ўтказилган КСТЭ материалларининг таҳлили натижаларига кўра камчиликлар кўпроқ 

неонатолог, педиатр, умумий амалиёт шифокорлари, хирурглар томонидан йўл 
қўйилган.ТЁНлари кўпроқ туман, шаҳар марказий шифохоналаристационар ёрдам 
кўрсатишда кузатилган.Амбулатор ёрдам кўрсатишда камчиликлар асосанқишлоқ врачлик 
пунктларида педиатр ва умумий амалиёт шифокорлари фаолиятида аниқланган. 

  Моҳияти бўйича даволаш нуқсонлари етакчи бўлиб, уларнинг ярмидан ортиғи тиббий 
муолажаларни тайинлаш ва ўтказиш билан боғлиқ бўлган. Диагностика нуқсонларининг 
аксариятини  асосий касалликни аниқламаслик ёки кеч аниқлаш ташкил этган. Нуқсонларнинг 
вужудга келиш сабаблари кесимида ташкилий камчиликлар кўпроқ аниқланган. Субъектив 
тусдаги сабаблар асосан шифокорларнинг беморга нисбатан эътиборсизлик кўринишида 
бўлган. ТЁНларнинг 70%га яқини беморларнинг соғлиғига салмоқли салбий таъсир кўрсатиб, 
уларнинг аксарияти ўлимнинг юзага келишига мойиллик яратган, яъни ўлимнинг билвосита 
сабаби сифатида баҳоланган. Тиббий ёрдам кўрсатилишида йўл қўйилган камчиликларнинг 
комплекс таҳлили суд-тергов идораларида улар ҳақида тўлақон фикрнинг шаклланишида 
муҳим аҳамиятга эга.  

  Қуйида неонатал даврда гўдакларга тиббий ёрдам кўрсатишда аниқланган 
нуқсонларнинг таҳлилига оид икки ҳолат келтирилади: 

  Мисол 1. Бемор Д., 5 кунлик. Туман марказий шифохонасининг туғруқ бўлимида 
табиий йўл билан туғилган. Туғма ичак атрезияси аниқланган бўлишига қарамай, гўдак ўз 
вақтида жарроҳлик бўлимига ўтказилмаган. Натижада тегишли хирургик муолажа амалга 
оширилмаган. Бешинчи кун гўдак вафот этган.  

 Мазкур мисолда муассасада даволаш-диагностика жараёнини ташкиллаштиришдаги 
камчилик, яъни тегишли мутахассиснинг консультацияси ва гўдакнинг жарроҳлик бўлимига 
ўтказилмагани туфайли зарур тиббий муолажа вақтида амалга оширилмаган ва бу ҳолат 
оқибатга салмоқли таъсир кўрсатиб, ўлимнинг вужудга келишига мойиллик яратган, яъни 
ўлимнинг билвосита сабаби бўлган. 

  Мисол 2. Бемор Н., 28 кунлик. Туғруқ оператив йўл билан амалга оширилган. 
Гўдакнинг ҳолати қониқарли бўлмагани сабабли, 7-кун кўкрак қафасининг рентгенологик 
текшируви ўтказилган ва унда “ туғма ўнг томонлама диафрагмал чурра ” аниқланган. Бемор 
вилоят болалар кўп тармоқли тиббиёт марказига ўтказилган. 2 кундан сўнг диафрагмал 
чуррани бартараф қилиш жаррроҳлик амалиёти ўтказилган. Ташриҳдан 17 кундан бемор вафот 
этган. Патолого-анатомик ташҳис: “Ўнг томондама диафрагмал чурра. ДҚТИИ (ДВС) 
синдроми”. 

  Бу мисолда неонатолог томонидан “диафрагмал чурра” ташҳиси кеч қўйилган, жарроҳ 
эса ташриҳни кеч ўтказган. Экспертлар комиссиясининг фикрига кўра буларнинг сабаби 
беморга нисбатан эътиборсизлик ҳамда даволаш-диагностика жараёнини 
ташкиллаштиришдаги камчилик бўлган. Иккала нуқсон ҳам гўдакнинг соғлиғига салмоқли 
салбий таъсир кўрсатган ва ўлимнинг вужудга келишига мойиллик яратган. 

  КСТЭларда тиббий ходимларнинг фаолиятини суд-тиббий баҳолаш жараёнида 
экспертизага тақдим этилган материаллар қаторида жавобгарликка тортилаётган 
шифокорнинг касбий тайёргарлиги бўйича, мазкур ҳолат юзасидан ўтказилган хизмат 
текширувларига оид маълумотлар ҳам ўрганилиши лозим. Афсуски, қайд этилган 
маълумотлар айрим ҳолатларда тақдим этилмайди. Тадқиқот материалларида ушбу 
ҳужжатлар 19 ҳолатда бўлган. Бинобарин, айни ҳолат юзасидан ўтказилган хизмат текшируви 
ва КСТЭ натижалари ҳамма вақт ҳам мос келмайди. Таъкидлаш лозимки, хизмат текшируви 
бўйича маълумотномаларда баъзан йўл қўйилган камчилик эътироф қилинса-да, унинг 
моҳияти тўлиқ очилмайди. Бундан ташқари хизмат текширувларида кўпинча ТЁНларининг 
вужудга келиш сабаблари ҳамла уларнинг беморнинг соғлиғига таъсир даражаси ҳақида фикр 
юритилмайди ва бу кейинчалик суриштирув, тергов идоралари томонидан ушбу ҳолат 
юзасидан аниқ процессуал қарор қабул қилинишида маълум бир мураккаблик туғдиради. 
Фикримизча, хизмат текширувлари жараёнида тиббий ёрдамни баҳолашда аниқланган 
камчиликларнинг таҳлилида комплекс ёндашиш, яъни нафақат нуқсоннинг мажудлигини қайд 

этиш, балки унинг аниқ моҳияти, вужудга келиш сабаблари ҳамда оқибатга таъсир 
даражасини ҳам кўрсатиш мақсадга мувофиқ. 

    Хулоса: 
1. КСТЭ материаллари бўйича неонатал даврда гўдакларга тиббий ёрдам кўрсатишда 

камчиликлар стационар муассасаларда неонатолог, педиатр, хирурглар, амбулатор 
босқичда эса - педиатр, умумий амалиёт шифокорлари томонидан йўл қўйилган. 

2. Нуқсонларнинг ярмидан ортиғи даволаш жараёни билан боғлиқ бўлиб, уларнинг аксарияти 
турли тиббий муолажаларни тайинлаш ва ўтказишда йўл қўйилган. Камчиликларнинг 
30%га яқини субъектив сабаблар, кўпроқ беморга нисбатан эътиборсизлик туфайли 
вужудга келган. ТЁНларнинг 70%га яқини гўдакларнинг соғлиғига салмоқли таъсир 
кўрсатиб, ўлимнинг содир бўлишида аҳамиятли бўлган. 

3. Неонатал даврда тиббий ёрдамни яхшилашга оид чора-тадбирлар ишлаб чиқишда КСТЭ 
материаллари таҳлили натижаларини инобатга олиш мақсадга мувофиқ. 

